
Lunes 11 de noviembre de 2024

Jorge Romero este día

logró triunfo extraordinario,

lo cual causó harta alegría

a cártel inmobiliario

¡BOMBA!

U Múuk’il Kaaj, u péekbal 
paax ku beeta’al ti’al u 
kuxkíinsa’al maayat’aan 

Ichil meyaj táan u beeta’al tumen 
Movimiento Etnomusical y 
Autónomo U Múuk’il Kaaj, le sábado 
9 ti’ noviembre máanika’, j-e’esa’ab 
Juumil Wayak’, tu’ux táakpaj Capi 
SM, Big Sergio, Jupi DC, Diego Cahun 
yéetel Cristian Augusto, junmúuch’ 
táankelemo’ob ku péektsiltiko’ob u 
ka’a ch’a’ak u muuk’ maayat’aan ikil 
u máano’ob paax yéetel k’aay. 

U Múuk’il Kaaje’, meyaj jo’olbesa’an 
tumen ajpaaxo’ob, ajk’aayo’ob yéetel 
máaxo’ob k’u k’ayiko’ob bobokchi’ tu 
kaajil Tihosuco, Quintana Roo yéetel 
uláak’ kaajo’ob ti’ le maaya lu’umilo’, 
máaxo’ob táan xíimbaltiko’ob 
jejeláas kaajo’ob ti’al u péektsiltiko’ob 
maayat’aan yéetel paax.

Meyaje’ ti’al u ye’esik u paaxo’ob, 
ba’ale’ beyxan le múuch’o’ ku máan 

u k’i’itbes ba’ax suuk u beeta’al 
ich kaaj, ba’ax u kanmaj yéetel u 
yúuchben tuukul maaya ch’i’ibal.

Tá a n ke l e m o ’o b e ’  k u 
k’iimbesiko’ob u páajtalil u 
ts’áako’ob k’ajóoltbil u k’aayo’ob ich 
maayat’aan ti’ jejeláas kúuchilo’ob 
tu’ux ma’ suuka’an u yu’ubal, 
beyxan u péektsiltiko’ob miatsil 
k’a’anan u ti’alo’ob. 

Yaan uláak’ meyajo’ob ku múul 
beetiko’ob yéetel Centro Estatal 
de Capacitación, Investigación y 
Difusión Humanística de Yucatán 
(CECIDHY). 

Múuch’e’ tu ya’alaj yaan u 
k’a’aytiko’ob tu’ux yéetel ba’ax 
k’iin kun k’aayo’ob tu kúuchil 
Facebook Movimiento Etnomusical 
y Autónomo U Múuk’il Kaaj.

